
Sharciga Minneapolis ee Mamnuucidda Sigaar cabbidda 
Warbixinta Ganacsatada iyo Maamulayasha  

 
Goorma ayuu sharcigani hirgelayaa? 
Sharciga waxaa la hirgalinayaa maalinta bishu tahay 31ka Maarso, 2005. 
 
Ganacsigee ayuu sharcigu saameynayaa? 
Ganacsiyo fara badan oo shati ku leh magaalada Minneapolis ayuu sharcigu saameyn 
doonaa kuwaasoo ay ka mid yihiin kuwa cuntooyinka lagu iibiyo, khamriga lagu iibiyo 
iyo ganacsiyada boojada iyo bilyaardiga.  Sharcigani wuxuu kaloo saameynayaa meelaha 
dadku isugu yimaadaan ee loo yaqaan Kalaabyada.  Sharcigu ma saameynayo hoteellada 
ama mooteellada,barxadaha bananka,degaanka khaaska ah ama meelaha ay cabidda 
tubaakadu ay tahay madhabad diini ah. 
 
Maxaa sameyn karaa haddii qof sigaar ku cabbo ganacsigeyga? 
Qofka mas’uulka ka ah ganacsigaas ayaa  ayaa laga doonayaa inuu xoojiyo sharciga 
ganacsigaas gudihiisa.  Waa in tallaabo ku haboon lagu qaado qof Allaale qofkii jebiya 
sharciga. 
Tallaabooyinka ku habboon waxaa ka mid ah: 
 

 In qofkii sigaar ku cabba ganacsiga gudihiisa laga codsado inuu sigaarka demiyo 
 In dhacdadaas la diiwaan geliyo 
 In aan waxba laga iibin qofkaas ka dibna laga codsado inuu ka baxo ganacsigaas 
 In boliiska loogu yeero qofkaas hadii uu dagaal bilaabo, ama diido inuu dibedda u 

baxo. 
 
Maxaa ka mid ah sharci jebin? 
Waxyaabaha hoos ku qoran midkood ayaa ka mid ah sharci jebin: 
 

 Haddii aad u oogolaatid in ganacsigaaga gudahiisa sigaar lagu cabbo 
 Haddii aadan ku dhejin calaamad caddeyneysa inaan gudaha sigaar lagu cabbi 

karin (waxaa wanaagsan inaad calaamadaha ku dhejisid meesha laga soo galo) 
 Haddii ganacsigaaga laga helo qalabka sigaarka sida tarraqa,sigaar demiyaha meel 

ay macmiilku wax ku cunaan ama fariistaan ( meel sare ama dahsoon waad 
dhigan kartaa ) 

 Haddii aad colaad ama dagaal ku qaadid macmiilka ama shaqaalaha soo 
dacwooda  

 
Sidee loo xoojiyaa sharcigaan? 
Sharci xoojinta waxay badanaa daba socotaa markii qof soo dacwoodo, haddii uusan qof 
sharciga xoojiyaa markaa goobta sigaarka lagu cabayojoogin.  Marka dacwo la keeno 
magaalada kormeer ogeysiis la’aan ah ku xiga.  Haddii dembiga lagugu soo oogay lagugu 
qabto markaas waa lagu ganaaxayaa.  Waxaa kaloo ganacsigaaga laga baari doonaa 
calaamado in sigaar lagu cabbay mar kasta oo la sameynayo kormeerka guud ee 
caafimaad ee sannadlaha ah.  
 



Maxaa lagu ganaaxi karaa hadii aad sharciga jebisid? 
Ganacsiyada shatiga ku leh magaalada Minneapolis waxaa la ganaaxayaa $200 marka 
ugu horreysa oo uu sharciga jebiyo.  Ganaaxu wuu laballaami doonaa mar walba oo aad 
sharciga jebisid ilaa ganaaxu gaaro $2,000.  Haddii dembigaani joogto kuu noqdo waxaa 
lagaa qaadayaa tallaabo wax u dhimeysa shatigaaga, sida in lagaa xiro intii muddo ah 
amaba lagaa qaado shatiga.  Qofka ganacsiga leh ama maamula ayaa mas’uul ka ah in 
aan sigaar lagu cabin makhaayadda ama dukaanka gudihiisa. 
Shaqsiyaadka ku cabba sigaarka meelaha laga mamnuucay waxaa lagu ciqaabi doonaa 
dembiga loo yaqaan (petty misdemeanor).   Waxaa intaa sii dheer qofkii sigaar ku cabbay 
meelahaas oo diida inuu dibedda ula baxo ka dib markii laga codsaday waxaa lagu 
ciqaabi doonaa dembiga loo yaqaan (misdemeanor under trespass) ee xeerka 609.605. 
 
Ma jiraa Nidaam Racfaan ah ama “Appeal”? 
Haa ganacsigu wuxuu codsan karaa in dib loogu noqdo ganaaxii hore ee lagu soo oogay.  
Nidaamka loo raaco dacwada racfaanka waxay si faahfaahsan ugu qoran tahay tigidhka 
lagu siiyay xagiisa dambe. 
Waxaa dacwada dhegeysanya adeege ka socda magaalada Mineapolis oo fulin doona 
habka ay u socoto dacwada racfaanka ah asagoo ka ah dhexdhexaad labada dhinac markii 
codsi noocaan oo kale ah yimaado. 
 
Sidee dacwada loo xerayn karaa? 
Dacwadaha oo dhan waxay ku soo dhacayaan khadka Smoking Hotline 612 673 2424. 
Dacwadaha u socda xubnaha la doortay ee magaalada ama waaxyaha kale waxaa loo 
gudbin donaa lambarkan. 
 
Dadweynuhu ma ku cabbi karaan sigaarka dibedda? 
Haa ganacsatadu waa inaysan u diidin macmiilka ama shaqaaluhu inay sigaarka ku 
cabaan dibedda.  Meelaha lagu magacaabo dibedda si cad uguma qeexna xerkan, laakiin 
Qodobbada hoos ku qoran ayaa caddeynaya micnaha Dibedda: 
 

 Ma tahay meel banana oo dhinacyada iyo dusha aan ka daboolnayn? 
 Ma tahay meel aan ku xirneyn shay? 
 Ma tahay meel ka go’an dhiska ganacsiga? 
 Haddii sigaar lagu cabbo qiiq miyaa ku ururi kara aaggaas? 

 
Qalabka sigaarka sida tarraqa ama kan lagu demiyo sigaarka waa loo oggol yahay in la 
dhigo dibedda. 
 
Sharci u dhigan magaalada ayaa oranaya qofka leh ama maamula ganacsiga ayaa ka 
mas’uul ah nadiifinta iyo dhowridda bilicda melsha laga soo galo dhiska illaa iyo 100 
caggod “feet”.  Sidoo kale wuxuu mas’uul ka yahay hab dhaqanka dadka dibedda 
sigaarka ku cabaya.  
 
Sharcigan Minneapolis ma mamnuucayo in sigaar lagu cabbo meel walba oo ka mid ah 
ganacsiga meesha laga soo galo sida sharciga magaalada Bloomington uu uga 



mamnuucay in sigaar lagu cabbo ilaa 100 cagood “feet”in u jirta albaabka laga soo galo 
ganacsiga. 
 
Ma la iga doonayaa inaan calaamad Sigaar laguma cabbi karo ku dhejiyo? 
Haa, Calaamadaha sigaar laguma cabbi karo waa inaad ku dhejisaa oo waafaqsan xeerka 
Minnesota ee Clean Indoor Air Act ( MCIAA).  Xeerkan wuxuu waafaqsan yahay in 
calaamadahaas lagu xiro gudaha meelaha laga soo galo ganacsiga oo dhan waana inaad 
ku muujisaa calaamad No Smoking ama calaamad kale oo caalamai ah ama labadaba.  
Haddii aad dooneysid inaad aragtid calaamadahaas siday u eg yihiin waxaad ka heli 
kartaa www.ci.minneapolis.mn.us. 
 
Sidee ku Heli karaa Warbixin Dheeraad ah? 
Fadlan furo bogga mareegta ee magaalada Minneapolis ama wac khadka Sigaarka ee 
612 673 2424.  Fariin ku reeb cadeeyneysa ganacsiga magaciisa cinwaankiisa iyo fariin 
kooban.  Arrintaada waxaa loo gudbin doonaa adeege ku shaqo leh howshaas oo dib 
kuula soo xiriiri doona waqti munaasib ah.  
 
 

http://www.ci.minneapolis.mn.us/

